
Shri Rukmini Sahasranama Stotram

શ્રીરુક્મિણીસહસ્રનામસ્તોત્રમ્

અથ શ્રીરુક્મિણીસહસ્રનામસ્તોત્રમ્ ।
ૐ નમો ભગવતે વાસુદેવાય ।
ૐ શ્રીગણેશાય નમઃ ।
સૂત ઉવાચ ।
શ‍ૃણુ શૌનક મદ્વાક્યમાશ્ચર્યં દ્વારકામગાત્ ।
નારદઃ પૂજયિત્વા તં કૃષ્ણો વચનમબ્રવીત્॥ ૧॥
શ્રીકૃષ્ણ ઉવાચ ।
રુક્મિણીનામસાહસ્રં કથયસ્વ તપોધન ।
યસ્ય સ્મરણમાત્રેણ ચિત્તં મે શાન્તિમેષ્યતિ॥ ૨॥
નારદ ઉવાચ ।
કૃષ્ણ કૃષ્ણાપ્રમેયસ્ય ભાર્યાનામસહસ્રકમ્ ।
શ‍ૃણુષ્વ બુદ્ધિમાશ્રિત્ય લોકાનુગ્રહકામ્યયા॥ ૩॥
પઠેન્નામસહસ્રં તુ યો બ્રહ્મન્ વિશદાશયઃ ।
તસ્મૈ તુષ્ટા ભવત્યાશુ રુક્મિણી કરુણાલયા॥ ૪॥
સૂત ઉવાચ ।
ઇત્યુક્ત્વા નારદઃ પ્રાહ કૃષ્ણં વિધિવિદાંવરઃ ।
રુક્મિણીનામસાહસ્રં ભગવત્તોષકારકમ્॥ ૫॥
અસ્ય શ્રીરુક્મિણીદિવ્યસહસ્રનામસ્તોત્રમન્ત્રસ્ય ભગવાન્
શ્રીકૃષ્ણદ્વૈપાયન ઋષિઃ । અનુષ્ટુપ્ છન્દઃ । મૂલપ્રકૃતિઃ  ।
શ્રીરુક્મિણીદેવતા । બીજં યોનિઃ । સ્વયં વ્યક્તિરિતિ બીજમ્ ।
વિદર્ભકન્યકાશક્તિરિતિ શક્તિઃ । સર્વોદ્ભવકરાદેવીતિ મન્ત્રઃ ।
વિષ્ણુશક્તિશ્ચક્રધરેતિ કીલકમ્ ।
શ્રીરુક્મિણીદેવી પ્રીત્યર્થે જપે વિનિયોગઃ ।
અથ કરન્યાસઃ ।

રુક્મિણી કૃષ્ણપત્ની ચ વિદર્ભાધિપકન્યકા ।
મુનિવન્દ્યા મુનિસ્તુત્યા પ્રિયગા પ્રિયકૃત્પ્રિયા ॥
ઇતિ અઙ્ગુષ્ઠાભ્યાં  નમઃ ।
ચન્દ્રસૂર્યોદ્ભવકરા ચન્દ્રસૂર્યસમપ્રભા ।
ગાલવી વલ્ગુવચના વલ્ગુશબ્દપ્રિયા ઘૃણિઃ॥
ઇતિ તર્જનીભ્યાં નમઃ ।
બ્રહ્મણ્યા કરુણાશીલા હરિપાદપ્રિયેક્ષણા ।
સહસ્રાંશા સહસ્રાક્ષા સહસ્રવદના સુધા ।
ઇતિ મધ્યમાભ્યાં નમઃ ।
સુવર્ણવર્ણા હેમાઢ્યા સહસ્રકટિશોભિતા ।
સહસ્રનાસિકા પદ્મા પદ્માલયવિલાસિનિ॥
ઇતિ અનામિકાભ્યાં નમઃ ।
આદિત્યાન્તર્ગતા જ્યોતિરતિબુદ્ધિર્જિતેન્દ્રિયા   ।
અણીયસી સ્થૂલરૂપા સદસદ્ગ્રન્થિની પટુઃ ॥
ઇતિ કનિષ્ઠિકાભ્યાં નમઃ ।
ધનુર્ધરા મહાશક્તિઃ શ્રેયસામપિ શ્રેયસી ।
ગરીયસી વાક્યભઙ્ગી  સંવિદગ્નિરનન્યભાક્ ॥
ઇતિ કરતલકરપૃષ્ઠાભ્યાં નમઃ ।
અથ હૃદયાદિન્યાસઃ ।
રુક્મિણી કૃષ્ણપત્ની ચ વિદર્ભાધિપકન્યકા ।
મુનિવન્દ્યા મુનિસ્તુત્યા પ્રિયગા પ્રિયકૃત્પ્રિયા ॥
ઇતિ હૃદયાય નમઃ ।
ચન્દ્રસૂર્યોદ્ભવકરા ચન્દ્રસૂર્યસમપ્રભા ।
ગાલવી વલ્ગુવચના વલ્ગુશબ્દપ્રિયા ઘૃણિઃ॥
ઇતિ શિરસે સ્વાહા ।
બ્રહ્મણ્યા કરુણાશીલા હરિપાદપ્રિયેક્ષણા ।
સહસ્રાંશા સહસ્રાક્ષા સહસ્રવદના સુધા॥
ઇતિ શિખાયૈ વષટ્ ।
સુવર્ણવર્ણા હેમાઢ્યા સહસ્રકટિશોભિતા ।

સહસ્રનાસિકા પદ્મા પદ્યાલયવિલાસિની ।
ઇતિ કવચાય હુમ્ ।
આદિત્યાન્તર્ગતાજ્યોતિરતિબુદ્ધિર્જિતેન્દ્રિયા   ।
અણીયસી સ્થૂલરૂપા સદસદ્ગ્રન્થિની પટુઃ ॥
ઇતિ નેત્રત્રયાય વૌષટ્ ।
ધનુર્ધરા મહાશક્તિઃ શ્રેયસામપિ શ્રેયસી ।
ગરીયસી વાક્યભઙ્ગી  સંવિદગ્નિરનન્યભાક્ ॥
ઇતિ અસ્ત્રાય ફટ્ ।
અથ ધ્યાનમ્ ।
ૐ દેવીમુન્નતપીઠગાં સુવસનાં તાટઙ્કકર્ણાં શુભાં
ભાસ્વત્સ્વર્ણસુરેખિતાયુતમહાવક્ષસ્થલાં કામદામ્ ।

હસ્તસ્વર્ણકરણ્ડકાં કટિતટપ્રાન્તૈકપાણિં  વરાં
શ્રીમદ્વિઠ્ઠલચિત્તચૌર્યચતુરાં શ્રીરુક્મિણીં તાં ભજે ॥

ૐભૈષ્મીં  ચન્દ્રાનનાભાં સકલસુરગુરુસ્તુત્યસદ્રૂપરૂપાં
વન્દ્યાં બ્રહ્માદિભિસ્તાં મુનિવરવરદાં રુક્મિણીં કૃષ્ણભાર્યામ્ ।

સર્વાલઙ્કારશોભાં નતસુખદપદામાદિશક્તિં  સુરેન્દ્રાં
વ્યક્તામાદ્યાં ગુણાઢ્યાં પ્રિયકરુણપરાં સુન્દરાઙ્ગીં   ભજેઽહમ્॥

ૐ સિઞ્જન્નૂપુરશોભિપાદકમલાં મન્દાસ્મિતોદ્યન્મુખીં
કઞ્જાક્ષીં કુચભારભીરુવિલસન્મધ્યાં ક્વણત્કઙ્કણામ્ ।

શમ્ભ્વાદ્યૈઃ પરિસેવિતાં સુવસનાં જામ્બૂનદાલઙ્કૃતાં
અમ્બાં તાં પ્રણતોઽસ્મિ કૃષ્ણરમણીં લમ્બાલકાં રુક્મિણીમ્॥

અથ માનસપૂજા ।
ૐ લં પૃથિવ્યાત્મકં ગન્ધં પરિકલ્પયામિ ।
ૐ હં આકાશાત્મકં પુષ્પં પરિકલ્પયામિ ।
ૐ યં વાયવ્યાત્મકં ધૂપં પરિકલ્પયામિ ।
ૐ રં તેજાત્મકં દીપં પરિકલ્પયામિ ।
ૐ વં અમૃતાત્મકં નૈવેદ્યં પરિકલ્પયામિ ।
ૐસં સર્વાત્મકાન્ સર્વોપચારાન્ પરિકલ્પયામિ॥

“ૐઐં હ્રીં   શ્રીં  રુક્મિણ્યૈ નમઃ ।”
(ઇસ મહામન્ત્ર કા ૧૦૮ બાર જપ કરેં ઔર ફલશ્રુતી કરેં ।)

અથ ગાયત્રી ।
ૐભીષ્મક્યૈ ચ વિદ્મહે કૃષ્ણપત્ન્યૈ ચ ધીમહિ
તન્નો લક્ષ્મીઃ પ્રચોદયાત્ ।
(હૃદયાદિન્યાસ ફિરસે કરિયેં ।)
અથ ધ્યાનમ્ ।
ૐભૈષ્મીં  ચન્દ્રાનનાભાં સકલસુરગુરુસ્તુત્યસદ્રૂપરૂપાં
વન્દ્યાં બ્રહ્માદિભિસ્તાં મુનિવરવરદાં રુક્મિણીં કૃષ્ણભાર્યામ્ ।

સર્વાલઙ્કારશોભાં નતસુખદપદામાદિશક્તિં  સુરેન્દ્રાં
વ્યક્તામાદ્યાં ગુણાઢ્યાં પ્રિયકરુણપરાં સુન્દરાઙ્ગીં   ભજેઽહમ્॥

શ્રીરુક્મિણીદેવી પ્રીત્યર્થે જપે વિનિયોગઃ । હરિઃ ૐ॥
અથ સહસ્રનામપ્રારમ્ભઃ ।
ૐરુક્મિણી કૃષ્ણપત્ની ચ વિદર્ભાધિપકન્યકા ।
મુનિવન્દ્યા મુનિસ્તુત્યા પ્રિયગા પ્રિયકૃત્પ્રિયા ॥ ૧॥
વલ્લભા વલ્લરી નન્દા નન્દનાઽઽનન્દકૃદ્વરા ।
જ્ઞાનનિષ્ઠા જ્ઞાનગમ્યા જ્ઞાનવાચ્યા વચઃસુખા॥ ૨॥
સુખદા સુખનિષ્ઠા ચ સુખગા સુખનિર્મલા ।
સુભગા ભગગા ગઙ્ગા  ગઙ્ગાસાગરવાસગા ॥ ૩॥
ખગાપગા ખગાઽગમ્યા ખગગા ગોપગાઽનઘા ।
વિહઙ્ગા  રૂપસુભગા સત્રગાઽમિત્રનાશિની॥ ૪॥
યોગનિષ્ઠા યોગવાસા યોગકર્ત્રી સુયોગકા ।
યોગિની યોગવિન્નેત્રી કર્ત્રી ભર્ત્રી વિશારદા॥ ૫॥
કૃષ્ણા વિષ્ણુપદીવન્દ્યા કૃષ્ણાનન્દકરા શુભા ।
શુભકર્ત્રી શુભાનન્દી શુભગા શુભદાયકા॥ ૬॥
મોક્ષદા મોક્ષગા માયા વિષ્ણુશક્તિર્મહાદ્યુતિઃ ।
દ્યુતિગા દ્યુતિદા નિત્યાઽનિત્યધ્વંસનકારિણી॥ ૭॥
પઞ્ચવન્દ્યા પઞ્ચગમ્યા પઞ્ચાદ્યા પઞ્ચપલ્લવા ।
પઞ્ચવાસા પઞ્ચનિષ્ઠા પ્રપઞ્ચાતીતગાઽમૃતા॥ ૮॥
નારાયણસરોવાસી નારાયણપરાયણા ।
નારાયણી શારદામ્બા ત્ર્યમ્બકી વસુધા શિવા॥ ૯॥

શિવગા શિવવન્દ્યા ચ શિવધ્યાનપરાયણા ।
શઙ્કરાદ્યા શઙ્કરી ચ શઙ્કરપ્રિયનૂપુરા॥ ૧૦॥
વારાહી મત્સ્યકી કૂર્મી નારસિંહી   ચ વામની ।
ભાર્ગવી સૂર્યવંશાઢ્યા વાસુદેવી જિનપ્રિયા॥ ૧૧॥
કલ્કિની ડાકિની શૂલા શૂલિની શૂલનાશિની ।
બ્રહ્માદિવન્દ્યપાદા ચ બ્રહ્માદિજ્ઞાનદાયિની॥ ૧૨॥
જગત્કર્ત્રી જગદ્ધાત્રી જગદ્વન્દ્યા જગત્પ્રિયા ।
જગદાકારરૂપા ચ જગદેકપરાયણા॥ ૧૩॥
જગદ્ધ્વંસી જગદ્વાસી રુદ્રાણી રુદ્રકારિણી ।
રુદ્રપ્રિયા રુદ્રનાશા રુદ્રા રુદ્રાનુગાઽગમા॥ ૧૪॥
શ્યામા શ્યામાઙ્ગના  રમ્યા રમ્યકાનનવાસિની ।
ભક્તિપ્રિયા ભક્તિગમ્યા ભક્તિશક્તિધરાઽમરા॥ ૧૫॥
યજ્ઞાઙ્ગા  યજ્ઞવાસા ચ યજ્ઞરૂપા ચ યજ્ઞગા ।
યજ્ઞધ્વંસિની યજ્ઞકર્ત્રી યજ્ઞા યજ્ઞાઙ્ગકારકા ॥ ૧૬॥
રામા રામપ્રિયાઽઽરમ્ભાઽઽરમ્ભાભિપ્રેતકારિણી ।
રમ્ભા રમ્યાઽઽરમ્ભગા ચાઽઽરમ્ભવિદ્રમ્ભઘા નગા॥ ૧૭॥
માલતી માલિની માલા માલાઽઽકારા મલાપહા ।
મૂલપ્રકૃતિરાકાશાઽઽદ્યાનુગા  મૂલમર્દિની  ॥ ૧૮॥
સદસદ્રૂપકા ભ્રાન્તિઃ સરલા ભ્રાન્તિનાશિની ।
ભ્રમદા ભ્રમકારા ચ ભ્રમશર્વરિનાશકા॥ ૧૯॥
સૂત્રાત્મિકા સૂત્રસૂત્રા સૂત્રગા સૂત્રકારિણી ।
સૂત્રપારા પારસૂત્રા સૂત્રાન્તઃસઞ્ચરી વરી॥ ૨૦॥
મહત્તત્ત્વા મહદ્વક્ત્રા મહતી મહદાશની ।
મહિમા મોહિની માયા માયામૂલા મહાકૃતિઃ ॥ ૨૧॥
સર્વોત્તમા સર્વશક્તિઃ સર્વવિદ્યા સુરૂપિણી ।
સર્વકર્ત્રી સર્વભત્રીં  સર્વવિઘ્નવિનાશિની॥ ૨૨॥
હિરણ્યગર્ભા ગર્ભા ચ હિરણ્યસદૃશાનના ।

હિરણ્યવર્ણા વર્ણા ચ હિરણ્યરજતામલા॥ ૨૩॥
પરાત્પરા પરાનારી નરભૂષણભૂષણા ।
વિશાલાક્ષી મહામારી સગુણા ગુણવર્ધના॥ ૨૪॥
સુપર્ણા પાર્વતી દુર્ગા કોટિતીર્થાઘનાશિની ।
વિશ્વમ્ભરા વિશ્વરૂપા વિશ્વા વિશ્વાત્મિકા સુધીઃ॥ ૨૫॥
વૈષ્ણવી માધવી લક્ષ્મીઃ વૈકુણ્ઠાઽકુણ્ઠસઞ્ચરી ।
યોગપીઠા વષટ્કારા ભૂતભવ્યભવત્કરા॥ ૨૬॥
અવ્યયા પૌરુષી સાક્ષી ક્ષેત્રજ્ઞા ક્ષેત્રપાલકા ।
ક્ષેત્રાધિષ્ઠા તુ ગહના ક્ષેત્રમાલા મહામતિઃ॥ ૨૭॥
ક્ષેત્રાકૃતિર્ભૂતભાવા  ભૂતભાવનતત્પરા ।
પૂતાત્મિકા પૂતપરા મુક્તાનાં ગતિરુત્તમા॥ ૨૮॥
અક્ષરી યોગિની જેષ્ઠા પ્રધાનપુરુષેશ્વરી ।
સ્વયમ્ભવી મહાશબ્દા હ્યનાદિનિધનાઽન્તકા॥ ૨૯॥
વિધાત્રી ધારિણી ધાત્રી પદ્મનાભા શુચિશ્રવાઃ ।
અપ્રમેયા ધ્રુવા શુદ્ધા સ્થવિષ્ઠા વિશ્વકર્મિકા  ॥ ૩૦॥
અગ્રાહી શાશ્વતી બાલા બાલાર્કસદૃશાકૃતિઃ  ।
ઈશાની પ્રાણસૃક્પ્રાણા પ્રાણાપ્રાણાનુકારિણી॥ ૩૧॥
ઈશ્વરી વિક્રમી શ્રેષ્ઠા ધન્વી દૈત્યનિષૂદની ।
ગોવિદા ગોપતીર્ગોદા મધુસૂદનતત્પરા॥ ૩૨॥
વિક્રમાક્રમણી ક્રમ્યા દુરાધર્ષા સુરેશ્વરી ।
મેધાની ક્રમણી મેધા શરણ્યા શરણપ્રદા॥ ૩૩॥
કલિપ્રકૃતિવિધ્વંસી  વિશ્વશુક્લા પ્રજાભવા ।
અહઃ સંવત્સરી વ્યાલા સર્વસિદ્ધિરજાઽન્વિતા॥ ૩૪॥
સર્વદર્શી પ્રત્યયાના સર્વાદ્યાઽપ્રચ્યુતા વૃષા ।
સમ્મિતા સમચિદ્રૂપા સર્વયોગવિનિઃસૃતા॥ ૩૫॥
વૃષાકૃતિરમેયાત્મા  વૃષકર્મી હ્યમોઘધૃક્ ।
અમોઘા પુણ્ડરીકાક્ષા વિશ્વયોનિઃ કવીશ્વરી॥ ૩૬॥

સ્થાણુરૂપા વરારોહા સર્વગા બભ્રુવાહના ।
વિષ્વક્સેના વેદવેદી જનલોકનિવાસિની॥ ૩૭॥
મહાતપઃપરા લોકધિષણા ચ જનાર્દની ।
ધર્માધ્યક્ષા ચતુર્દંષ્ટ્રા  ચતુર્વ્યૂહાઽસુરાશની॥ ૩૮॥ (ચતુર્વ્યૂહાઽસુરનાશિની)

ચતુર્ભુજા વસુભુજા સુરાધ્યક્ષા કૃતાગમા ।
જૈત્રી ભોક્ત્રી સુવિજયી ભ્રાજિષ્ણુર્જગદાત્મિકા॥ ૩૯॥
ઉપેન્દ્રા સઙ્ગ્રહી  વૈદ્યા સર્વસ્થિત્યન્તકારિણી ।
મહામદા મહાયોગ્યા મધુહા વીરહા તથા॥ ૪૦॥
ઊર્જિતા   યમુના વેદ્યા મહોત્સાહા મહાબલા ।
ઇન્દ્રિયાતીતગા દેવી મહાબુદ્ધિરતીન્દ્રિયા॥ ૪૧॥
અનિર્દેશ્યા મહાકાયા મહાવીર્યા ધૃતાત્મિકા ।
શ્રીમતી ચ મહેષ્વાસા શ્રીનિવાસા મહીધરા॥ ૪૨॥
અનિરુદ્ધપદા નન્દી કૌમારી ચ સતાં પતિઃ
હંસી મરીચદમની પદ્મવાસા સુલોચના॥ ૪૩॥
સુતપસ્વી રમા પદ્મા ભુજગા ભુજગોત્તમા ।
અમૃત્યુર્વિશ્રુતા   શસ્ત્રી ગદાપાણિઃ સ્થિરા મતિઃ॥ ૪૪॥
સુદુર્મર્ષી સુસન્ધાત્રી સિંહસ્કન્ધા   ગુરૂત્તમા ।
નિમિષાઽનિમિષા કાલી કપિલા કપિલપ્રિયા॥ ૪૫॥
સ્રગ્વિલાસાઽગ્રણીર્ન્યાય્યા નયકારણકારણા ।
સમીરપ્રેરણા પ્રેર્યા વાયુભક્ષ્યા સહસ્રણીઃ॥ ૪૬॥
સહસ્રમસ્તકા કાલકલાકાષ્ઠાઽઽદિરમ્બિકા ।
સહસ્રચરણા ગૌરી સમ્પ્રમર્દ્દા વિલાસિની॥ ૪૭॥
વિનાયકી વિઘ્નહન્ત્રી વિવૃતા વહ્નિસંયુતા ।
ગરુડાસના મહામોહા સંવર્તનનિશાનની॥ ૪૮॥
ચતુર્વર્ણા ચતુર્ભર્ત્રી ચતુર્વેદપરાયણા ।
આયુર્વેદવિદા વેત્રી ધનુર્વેદવિશારદા॥ ૪૯॥
ગાન્ધર્વવેદપારા વૈ શિલ્પશાસ્ત્રપરા મતા ।
સુપ્રસન્ના સુગમ્ભીરા સિદ્ધાર્થા સિદ્ધસેવિતા॥ ૫૦॥

સઙ્કલ્પસિદ્ધિઃ સિદ્ધિશ્ચ સિદ્ધસાધનતત્પરા ।
અનેકરૂપકા કાન્તિરનેકા સિંહવાહિની  ॥ ૫૧॥
વર્ધમાના શ્રુતિસ્સારા વૃષભા દુર્ધરશ્રવાઃ ।
પ્રકાશિની બૃહદ્રૂપા વિવિક્તા દુર્ધરા ક્ષમા॥ ૫૨॥
ઓજસ્તેજોધરા પ્રજ્ઞા પ્રતાપા પ્રવિમોચની ।
સ્પષ્ટમન્ત્રાઽક્ષરધરા ચન્દ્રગૌરા મનસ્વિની॥ ૫૩॥
શિશુપાલયશોહન્ત્રી સુદેવવરદાયિની ।
જરાસન્ધતમોહન્ત્રી દ્વારકાવાસિની દયા॥ ૫૪॥
કામહા કામદા કાન્તા કામકામપ્રદાયિની ।
સુદામાવરદાઽઽધારા યુગાવર્તા યુગોત્તમા॥ ૫૫॥
ઇષ્ટાનિષ્ટા વિશિષ્ટેષ્ટા ચેષ્ટમાના શિખણ્ડિની ।
ક્રોધહર્ત્રી ક્રોધકર્ત્રી પ્રથિતા પ્રણતાશ્રયા॥ ૫૬॥
બીજયોનિઃ સ્વયંવ્યક્તિઃ શુચિની શુચિતત્પરા ।
પરમેષ્ઠિની શુચિપદા પ્રાજાપત્યા ચ વાક્પતિઃ॥ ૫૭॥
એકૈવ ભગવતી સાક્ષાત્સતી વેદાર્થપારગા ।
ઋષ્યનુગ્રહકા ભીષ્મા દુઃખભેષજભેષજા॥ ૫૮॥
વિદર્ભકન્યકા શક્તિર્ગાયત્રી ગાનતત્પરા ।
વીણાનાદપરા માતા જગન્માતા જગત્પિતા॥ ૫૯॥
જગદાભરણા ભૂતિર્ગુણભૂતા હિરણ્મયી ।
વિશ્વાયના વિશ્વકરા કાર્યકારણકારિણી॥ ૬૦॥
સર્વોદ્ભવકરાદેવી મન્ત્રમાલાપરાયણા ।
ભૂતેશા સૂત્રિણી સૂત્રા સૂત્રભા સૂત્રપારગા॥ ૬૧॥
વિષ્ણુશક્તિશ્ચક્રધરા રવિવંશવિભૂષણા ।
સહસ્રબાહુવદના સહસ્રકરસંયુતા॥ ૬૨॥
ચન્દ્રસૂર્યોદ્ભવકરા ચન્દ્રસૂર્યસમપ્રભા ।
ગાલવી વલ્ગુવચના વલ્ગુશબ્દપ્રિયા ઘૃણિઃ॥ ૬૩॥
બ્રહ્મણ્યા કરુણાશીલા હરિપાદપ્રિયેક્ષણા ।

સહસ્રાંશા સહસ્રાક્ષા-ક્ષી સહસ્રવદના સુધા॥ ૬૪॥
સુવર્ણવર્ણા હેમાઢ્યા સહસ્રકટિશોભિતા ।
સહસ્રનાસિકા પદ્મા પદ્માલયવિલાસિની॥ ૬૫॥
આદિત્યાન્તર્ગતા જ્યોતિરતિબુદ્ધિર્જિતેન્દ્રિયા   ।
અણીયસી સ્થૂલરૂપા સદસદ્ગ્રન્થિની પટુઃ ॥ ૬૬॥
ધનુર્ધરા મહાશક્તિઃ શ્રેયસામપિ શ્રેયસી ।
ગરીયસી વાક્યભઙ્ગી  સંવિદગ્નિરનન્યભાક્ ॥ ૬૭॥
પુરાણી નિધના વેલાઽપ્રતર્ક્યા તસ્થુષાં પતિઃ ।
પ્રયતા નિયતા શ્રેયા જ્ઞાતૃજેયસ્વરૂપિણી॥ ૬૮॥
ભૈરવી કાલિકા શાન્તા ચન્દ્રભાગા મરુદ્વતી ।
તામ્રવર્ણી સુદુર્મર્ષી બૃહતી પુષ્કરાલયા॥ ૬૯॥
ઋગ્યજુઃસામગા  સામા મૃત્યુસંસારનાશિની ।
વિહઙ્ગમા  કામગમા યાતાયાતપરાયણા॥ ૭૦॥
છન્દોગાત્રા ચ શકુનિઃ જનભૂષણભૂષિતા ।
ધર્માર્થકામતત્ત્વજ્ઞા ક્ષેત્રક્ષેત્રનિવાસિની॥ ૭૧॥
સાઙ્ખ્યાત્મિકાઽનન્તરૂપા માયાવાદનિરાશિની ।
વિભવા ભવહન્ત્રી ચ ચણ્ડિકા મધુઘાતિની॥ ૭૨॥
અગ્નિરૂપા વાયુરૂપા નક્ષત્રાધિનિવાસિની ।
ઋતુમાસકરા કૌક્ષીઃ સર્વધર્મપરાયણા॥ ૭૩॥
રુક્મકેશી રુક્મભૂષી વૈદર્ભી રુક્મયાનુજા ।
કૃષ્ણસ્યાગમનાકાઙ્ક્ષી કૃષ્ણચિન્તનકારિણી॥ ૭૪॥
વિશ્વદર્શી પરન્ધામ્ની મનુજાકૃતિરાકૃતિઃ   ।
શૈલપુત્રી મહારાત્રિઃ શઙ્ખચૂડનિષૂદના ॥ ૭૫॥
ચન્દ્રઘણ્ટા મહાઘણ્ટા કૂષ્માણ્ડા પઞ્ચમીતિ ચ ।
કાત્યાયની સ્કન્દમાતા મહાગૌરીતિ સિદ્ધિવિદ્ ॥ ૭૬॥
કાલરાત્રિશ્ચ ચપલા નવદુર્ગા ચ રઞ્જિની ।
અશુભહરણા ચણ્ડી વિષમા દુર્ગમા તથા॥ ૭૭॥

ઐન્દ્રી ગજસમારૂઢા ઈશ્વરી વૃષવાહના ।
બ્રાહ્મી હંસસમારૂઢા સર્વાપત્તિવિનાશિની॥ ૭૮॥
શઙ્ખિની  ચક્રિણી ઘોરા મુસલાયુધધારિણી ।
ગદિની હલિની શક્તિઃ ખેટકી તોમરી તથા॥ ૭૯॥
પાશહસ્તા પરશુધરા ત્રિશૂલવરધારિણી ।
કુન્તાયુધા શાર્ઙ્ગધરા  ખડ્ગચર્મધરા વરા॥ ૮૦॥
મુદ્ગલાધારકા ધારા બાણપટ્ટિશધારકા ।
દૈત્યનાશકરા ભક્તપાલકાઽભયવાહિની॥ ૮૧॥
મહારૌદ્રા મહોત્સાહા મહાઘોરતમાઽઽક્રમા ।
દારુણી હ્યગ્નિદૈવત્યા શત્રૂણાં ભયવર્ધિની  ॥ ૮૨॥
મૃગવાહિની તથા વાહી બ્રહ્માણી રૌદ્રિણી તથા ।
ચામુણ્ડા ચોગ્રદશના શિવવાહિની વાહિની॥ ૮૩॥
અજિતા વિજયા ચિત્રા માલાધારી શિખણ્ડિની ।
પયસ્વિની ત્રિનેત્રા ચ ભ્રુકુટીતટવાસિની॥ ૮૪॥
વ્યવસ્થિતા મધ્યઘણ્ટા યમઘણ્ટા તરસ્વિની ।
સુગન્ધા કાલિકા દ્વારાવાસિની ચર્ચિકા   કલા॥ ૮૫॥
કલામૃતા મહાઘણ્ટા કામાક્ષી સર્વમઙ્ગલા  ।
નીલગ્રીવા ભદ્રકાલી કપિલા કપિલપ્રિયા॥ ૮૬॥
વજ્રિણી દણ્ડધારી ચ મેદિની કલિની તથા ।
શૂલેશ્વરી સુલલિતા કામિની કામનાશિની॥ ૮૭॥
મોહિની મોહરૂપા ચ મોહનાશા ચ કામહા ।
વિન્ધ્યાદ્રિવાસિની વિન્ધ્યા મેઘવાહિની વાહકા॥ ૮૮॥
પદ્માવતી પદ્મકેશા પદ્મમુદ્રા પદામ્બુજા ।
મહાબલા મહાવીર્યા પાતાલતલવાસિની॥ ૮૯॥
કેશિની ભીમદંષ્ટ્રા  ચ કૌબેરી કુરુપાલિની ।
જ્વાલામુખી જ્વાલમાલા છત્રિણી છત્રવાહિની॥ ૯૦॥
ભૂર્લોકાનન્દદાત્રી ચ ઋગ્મૂર્તિઃ   મન્ત્રયન્ત્રિણી ।
સાવર્ણાતનયા ધારા મહામારી તપસ્વિની॥ ૯૧॥

સા યોગનિદ્રા વિપુલા સ્વનાભિકમલોદ્ભવા ।
સ્વાહા સ્વધા વષટ્કારા હ્યર્ધમાત્રાત્મિકા તથા॥ ૯૨॥
પ્રકૃતિસ્તુ  ગુણાધારા મહારાત્રિઃ સુદારુણા ।
શ્રીહ્રીસ્વરૂપા  બુદ્ધિશ્ચ બોધલક્ષણલક્ષિતા॥ ૯૩॥
પરમેશ્વરી ચ પરમા લોકનિદ્રાનુકારિણી ।
તામસી તામસાકારા બોધિની બોધિકાઽમલા॥ ૯૪॥
સુરાસુરનુતાઽશેષા ધર્મન્યાયપરાયણા ।
વિષ્ણુપાદાબ્જસમ્ભૂતા સન્ધ્યા સાવિત્રિકા સ્થિતિઃ॥ ૯૫॥
સદાસંહૃતિરૂપાસ્યા મનુરૂપા મનોભવા ।
ભવરોગહરા દેવી સમુત્પત્યાર્તિનાશિની  ॥ ૯૬॥
રોગાપહાઽઽરોગ્યરૂપા જગદ્રૂપા જગત્પતિઃ ।
જગન્માયા જગદ્ધાત્રી કલ્પાન્તાઽશેષભાગિની॥ ૯૭॥
સન્માનિતા સાટ્ટહાસા ચઞ્ચલા વસુદાઽચલા ।
જયેતિ વિજયા ચૈવ સકલા શાબ્દિકાઽમલા॥ ૯૮॥
મનોહરા હલધરા ધરણીધરપુત્રિકા ।
સત્યાઽજિતા જિતક્રોધા વારાણસી મનોભવા॥ ૯૯॥
મદની મન્મથી મારી માનિની મદનાન્તકી ।
શસ્ત્રાસ્ત્રવિપુલા ઘોરા વ્યાપ્તલોકત્રયાત્મિકા॥ ૧૦૦॥
સન્નદ્ધાઽસુરસૈન્યાન્તા સદસદ્રૂપિણી તથા ।
વિશાલનેત્રા ભ્રુકુટિકુટિલાનનરઞ્જિતા  ॥ ૧૦૧॥
મહિષાસુરહન્ત્રી ચ ચક્ષુરૂપા મહોદધિઃ ।
દિગમ્બરા દિશામાલા મલ્લમર્દનકારિણી॥ ૧૦૨॥
વિષ્ણુમાયા મહાવિદ્યા મહાલક્ષ્મીર્જગન્મયા ।
શુભા શાન્તા સિદ્ધસિદ્ધા સિદ્ધિદા ચ સરસ્વતી॥ ૧૦૩॥
પ્રભા જ્યોત્સ્ના મહાકાન્તિઃ ક્ષમા શર્વા ચ મઙ્ગલા  ।
હિઙ્ગુલા  ચ તથા પદ્મા દાન્તા લક્ષ્મીર્હરિપ્રિયા॥ ૧૦૪॥
સુનન્દા નન્દિની નન્દા ત્રિપુરાસુરમર્દિની   ।

વેદમાતા યજ્ઞવિદ્યા પ્રસિદ્ધા ચ સુધા ધૃતિઃ॥ ૧૦૫॥
સિદ્ધવિદ્યા ચ પૃથિવી મૃડાની વિન્ધ્યવાસિની ।
પુરુહૂતપ્રિયા કાલી પદ્મી નારદસેવિતા॥ ૧૦૬॥
જ્વાલામુખી જ્વાલમાલા કુમુદાઽઽનન્દવાસિની ।
પ્રહ્લાદિની મહાદુર્ગા દુર્ગા દુર્ગાર્તિનાશિની  ॥ ૧૦૭॥
દુર્ગમા દુર્લભા ભર્ગા સ્વર્ગા ત્રિપુરવાસિની ।
શામ્ભવી શાન્તશાન્તા ચ મદિરા મૃદુહાસિની॥ ૧૦૮॥
મહાનિદ્રા યોગનિદ્રા ભવાની ભવહારિણી ।
કુલેશ્વરી મહામારી પ્રજ્ઞા તારા કલેશ્વરી॥ ૧૦૯॥
ઓઙ્કારા પૃથિવીકારા ચેતના કોપનાકૃતિઃ  ।
કલાવતી કલાકારા બિન્દુમાત્રા જયાકૃતિઃ ॥ ૧૧૦॥
પદ્માસના કુણ્ડલા ચ બુદ્ધમાતા જનેશ્વરી ।
જનમાતા શારદા ચ જિતેન્દ્રા હંસવાહિની॥ ૧૧૧॥
સુધાત્મિકા રાજવન્દ્યા વિભૂતિસ્તારિણી શિવા ।
સદ્ગતિઃ સત્પરા ભૂતા સિન્ધુરાઽસુરમર્દિની  ॥ ૧૧૨॥
મન્દાકિની વિપાશા ચ સરયૂ શરહૃત્તથા ।
કૌશિકી ગણ્ડકી ચૈવ સત્યા સાધ્વી પતિવ્રતા॥ ૧૧૩॥
સુશ્રોણી રજનીરૂપા ભગા ચ ભગમાલિની ।
પતાકા ચ પ્રતાપા ચ સેનાશ્રેણિઃ સુયુદ્ધદા॥ ૧૧૪॥
સુવ્યૂહા કાઙ્ક્ષિણી કાઙ્ક્ષા દયાકારા પતાકિની ।
કલા કાન્તા પરા તારા ત્રિશક્તિઃ શક્તિમાલિની॥ ૧૧૫॥
ઇચ્છાધેનુઃ કામધેનુઃ પાવની પવનાશની ।
મોક્ષદા મોક્ષકામા ચ કૃપાલા ચણ્ડવિક્રમા॥ ૧૧૬॥
ગૌરી ગૌરા સુવર્ણા ચ જગત્સંહારકારિણી ।
મહાભુજૈકાઽનેકા ચ ભુજગોરગભૂષણા॥ ૧૧૭॥
ચક્રભેદી ચક્રઘાતી ભેદિની શ્યામલા તથા ।
સુસ્મિતા સ્મિતલક્ષ્યા ચ સુમુખી સુખિની તથા॥ ૧૧૮॥

કૃશા ચ બહુવર્ણા ચ બહ્વી ચ બહુહાસિની ।
રક્તામ્બરા રક્તમાલા નાનાપુષ્પવિરાજિતા॥ ૧૧૯॥
તુલસી તુલસીપત્રપ્રિયા કૃષ્ણાતિવલ્લભા ।
સપ્તછન્દોમયાદેવી ભીમકી ભીમકાકૃતિઃ ॥ ૧૨૦॥
કલાકાષ્ઠા ચ ગાયત્રી બૃહતી પઙ્ક્તિરેવ  ચ ।
સુવર્ણરશના કાન્તા વેણીભૂષણભૂષિતા॥ ૧૨૧॥
ગણ્ડકી ગન્ધવાસા ચ કટિભૂષણભૂષિતા ।
પીતામ્બરધરા ગૌરી વિખ્યાતા ચ પયસ્વિની॥ ૧૨૨॥
કુઙ્કુમાગરુશોભાઢ્યા  દ્વારકાવાસિની તથા ।
પદ્મયોનિર્બહ્મયોનિઃ સુગન્ધા ચન્દનપ્રિયા॥ ૧૨૩॥
ત્રિપુષ્કરાઽપ્રમેયા ચ કાશિકા મથુરા તથા ।
અવન્તિકા કુશાવર્તા નાનાતીર્થસ્વરૂપિણી॥ ૧૨૪॥
બ્રહ્માણ્ડનાયિકાઽવર્ણા રતિર્માતઙ્ગગામિની  ।
સોઽહંરૂપા હંસગતિર્જ્વાલિની જ્વલદાયિની॥ ૧૨૫॥
લેખ્યા ભીમરથી ચૈવ ચન્દ્રભાગા ચ મુણ્ડકા ।
પૂર્ણા કુમ્ભધરા  ભીમા દિવ્યા ત્રિપુરભૈરવી॥ ૧૨૬॥
કરાલા વિકરાલા ચ ઘોરા ઘુર્ઘુરનાદિની ।
ઉર્ધ્વકેશી રક્તદન્તા ત્રિવેણી વેણિકા તથા॥ ૧૨૭॥
કર્પૂરામોદિકાઽઽમોદા જયશ્રીર્જયમઙ્ગલા  ।
જયદા જયવિશ્રામા જયજયા સર્વમઙ્ગલા ॥ ૧૨૮॥
(અથ હૃદયાદિન્યાસઃ ।
રુક્મિણી કૃષ્ણપત્ની ચ વિદર્ભાધિપકન્યકા ।
મુનિવન્દ્યા મુનિસ્તુત્યા પ્રિયગા પ્રિયકૃત્પ્રિયા ॥
ઇતિ હૃદયાય નમઃ ।
ચન્દ્રસૂર્યોદ્ભવકરા ચન્દ્રસૂર્યસમપ્રભા ।
ગાલવી વલ્ગુવચના વલ્ગુશબ્દપ્રિયા ઘૃણિઃ॥
ઇતિ શિરસે સ્વાહા ।
બ્રહ્મણ્યા કરુણાશીલા હરિપાદપ્રિયેક્ષણા ।

સહસ્રાંશા સહસ્રાક્ષા સહસ્રવદના સુધા॥
ઇતિ શિખાયૈ વષટ્ ।
સુવર્ણવર્ણા હેમાઢ્યા સહસ્રકટિશોભિતા ।
સહસ્રનાસિકા પદ્મા પદ્યાલયવિલાસિની ।
ઇતિ કવચાય હુમ્ ।
આદિત્યાન્તર્ગતાજ્યોતિરતિબુદ્ધિર્જિતેન્દ્રિયા   ।
અણીયસી સ્થૂલરૂપા સદસદ્ગ્રન્થિની પટુઃ ॥
ઇતિ નેત્રત્રયાય વૌષટ્ ।
ધનુર્ધરા મહાશક્તિઃ શ્રેયસામપિ શ્રેયસી ।
ગરીયસી વાક્યભઙ્ગી  સંવિદગ્નિરનન્યભાક્ ॥
ઇતિ અસ્ત્રાય ફટ્ ।
અથ ધ્યાનમ્ ।
ૐભૈષ્મીં  ચન્દ્રાનનાભાં સકલસુરગુરુસ્તુત્યસદ્રૂપરૂપાં
વન્દ્યાં બ્રહ્માદિભિસ્તાં મુનિવરવરદાં રુક્મિણીં કૃષ્ણભાર્યામ્ ।

સર્વાલઙ્કારશોભાં નતસુખદપદામાદિશક્તિં  સુરેન્દ્રાં
વ્યક્તામાદ્યાં ગુણાઢ્યાં પ્રિયકરુણપરાં સુન્દરાઙ્ગીં   ભજેઽહમ્॥)

ફલશ્રુતિઃ ।
નારદ ઉવાચ ।
ઇદં નામસહસ્રન્તે રુક્મિણ્યાઃ સર્વમઙ્ગલમ્  ।
દેવદેવ મયા પ્રોક્તં સર્વલોકહિતાય ચ॥ ૧॥
પ્રાતરુત્થાય મનુજઃ શુચિર્ભૂત્વા સમાહિતઃ ।
યઃ પઠેચ્છૃણુયાદ્વાપિ  મુચ્યતે સર્વતો ભયાત્॥ ૨॥
એકકાલં દ્વિકાલં વા ત્રિકાલં યઃ પઠેદિદમ્ ।
સર્વદુઃખવિનિર્મુક્તો વિષ્ણુલોકે મહીયતે॥ ૩॥
તુલસીરૂપિણી દેવી તુલસીપત્રકૈઃ શુભૈઃ ।
અર્ચયન્નામસાહસ્રૈર્વૈકુણ્ઠે વસતિર્ભવેત્॥ ૪॥
કોમલૈર્બિલ્વપત્રૈશ્ચ   અર્ચયેદ્રુક્મિણીં સદા ।
સહસ્રનામભિર્યો વૈ શિવલોકં સ ગચ્છતિ॥ ૫॥
કહ્લારૈર્જાતિકુસુમૈર્નાનાપુષ્પૈશ્ચ યો યજેત્ ।

ગોલોકં સમવાપ્નોતિ નાત્ર કાર્યા વિચારણા॥ ૬॥
યઃ પઠેન્નામસાહસ્રં રુક્મિણીસન્નિધૌ સદા ।
તસ્મૈ તુષ્ટા ભવત્યેવં રુક્મિણી સિદ્ધિનાયકા॥ ૭॥
પુત્રવાન્ધનવાન્શ્રીમાન્નાનાવિદ્યાનિધિર્ભવેત્ ।
સહસ્રનામપઠણાદ્યો નરઃ સ કવિર્ભવત્॥ ૮॥
ઇદં નામસહસ્રં તુ ત્રિષુ લોકેષુ દુર્લભમ્ ।
ભગવન્ તવ તોષાર્થં મયા ચોક્તં મહીતલે॥ ૯॥
પુરા તુ સત્યલોકેઽસ્મિન્બ્રહ્મણા કથિતં હરેઃ ।
પુત્રેભ્યો ભૃગુમુખ્યેભ્યો લોકોદ્ધારાર્થ કારણાત્॥ ૧૦॥
કૈલાસશિખરે રમ્યા શિવયા ચાભિમન્ત્રિતઃ ।
કથયામાસ શર્વાયૈ શઙ્કરો લોકશઙ્કરઃ॥ ૧૧॥
પુત્રાર્થી લભતે પુત્રાન્સુતાર્થી લભતે સુતામ્ ।
ધનં ધનાર્થી લભતે કામાર્થી કામમાપ્નુયાત્॥ ૧૨॥
મોક્ષાર્થી લભતે મોક્ષં સિધ્યર્થી સિદ્ધિમાપ્નુયાત્ ।
પઠનાચ્છ્રવણાદ્વાપિ  હ્યન્તે મુક્તો ન સંશયઃ॥ ૧૩॥
સસુરાસુરગન્ધર્વદૈત્યદાનવખેચરાઃ ।
સિદ્ધાઃ કિમ્પુરુષાશ્ચાપિ પન્નગા ઉરગા નગાઃ॥ ૧૪
એતેષામપિ યઃ કોઽપિ ત્વિદં નામસહસ્રકમ્ ।
પઠતે સર્વદા કૃષ્ણ મુચ્યતે નાત્ર સંશયઃ॥ ૧૫॥
કૃષ્ણકૃષ્ણાપ્રમેયાત્મન્ તવ પત્ન્યાઃ પ્રકીર્તિતમ્   ।
નામ્નાં સહસ્રં દિવ્યાનાં કોકવૈભવકારણમ્॥ ૧૬॥
સૂત ઉવાચ ।
બ્રહ્મન્જાનીહિ કૃષ્ણસ્ય પત્ન્યા નામસહસ્ત્રકમ્ ।
નારદેનોક્તમતુલં કૃષ્ણાય પરમાત્મને॥ ૧૭॥
ઇદં તુ તે ગુહ્યતમં પ્રોવાચ ભૃગુનન્દન ।
અસ્મિલ્લોકેઽથવાઽમુષ્મિન્દુર્લભં નાત્ર સંશયઃ॥ ૧૮॥
ઇતિ શ્રીસ્કન્દપુરાણે નારદસંવાદે
શ્રીરુક્મિણીદિવ્યસહસ્રનામસ્તોત્રં સમ્પૂર્ણમ્ ।

શ્રીરુક્મિણીચરણારવિન્દાર્પણમસ્તુ ।
શુભં ભવતુ । શુભં ભવતુ । શુભં ભવતુ ।

